
 

 

 
 גאווערנאר קעטי האוקאל   8/27/2021  אויף באלדיגע פובליקירונג:

 

 

גאווערנאר האוקאל מעלדט איבער פארענדיגונג פון באפעסטיגונג פראיעקטן אין דזשעפערסאן און 
 אין מאנראו קאונטי 

  
מיליאן דאלארדיגע אינפראסטראקטור פראיעקט אין דזשעפערסאן קאַונטי וועט פארקלענערן   5.4

 פארפלייצונג סכנה דורכן סטאביליזירן און העכערן די איינציגסטע גאס מיט צוטריט 
  

בריק פראיעקט אין מאנראו קאַונטי וועט פארזיכערן כסדר'דיגע  500,000 דאלארדיגע דרייעדיגע 
 היימער און לאקאלע ביזנעסער צוטריט צו 

  
 טייל פון ניו יארק סטעיט'ס באפעסטיגונג און עקאנאמישע אנטוויקלונג אונטערנעמונג   

  
  דאבילדער זענען דא צו באקומען  

  
מיליאן   5.4גאווערנאר קעטי האוקאל האט היינט געמאלדן איבער די פארענדיגונג פון קאנסטרוקציע אויף א 

דאלארדיגע פראיעקט וואס איז געשאנקען געווארן פאר דזשעפערסאן קאַונטי דורך ניו יארק סטעיט'ס  
 Resiliency and Economic Development)  באפעסטיגונג און עקאנאמישע אנטוויקלונג אונטערנעמונג

Initiative, REDI.)   וואס איז  57דער פראיעקט באנעמט זיך מיט די פארפלייצונג פון א טייל פון קאַונטי ראָוד
ג און די ראָוד'ס שאלדער, זיך ציהענדיג פון שוימאָנט בעי ביז לעיק אָנטאַריאָו.  פיס אין די לענ 1,800

דורכאויס צייטן ווען די וואסער איז הויך ווערט דאס באנוץ און זיכערהייט פון די איינוואוינער און פון די ערשטע  
קאַונטי הייוועי   הילף אגענטורן וועלכע פארן דורך די ראָוד געשעדיגט, און דאס פארלאנגט פון די

דעפארטמענט מאנשאפטן צו כסדר זיין אויף די וואך און פון צייט צו צייט פארמאכן, אפרייניגן און פאררעכטן די 
 אינזל.  -גאס, וויבאלד דאס איז די איינציגסטע וועג דורך די יבשה צוצוקומען צו די ארטיגע היימער אויפן האלב

  

יים זיין איר צוזאג צו העלפן קאמיוניטיס וועלכע געפונען זיך אויפן  "ניו יארק גייט ווייטער אן מיטן מק

ברעג זיך צו פארמעסטן מיט די פארפלייצונגען וואס באטרעפן זיי צוליב קלימאט טויש. דורך אונזער  
צוזאמענארבעט מיט די לאקאלע רעגירונג, טוהען מיר צוריקבויען אויף א בעסערע, קלוגערע און מער  

"אונזער העכסטע  האט גאווערנאר קעטי האוקאל געזאגט.פן פאר די צוקונפט,"  באפעסטיגטע או
פראגראם,  REDIפריאריטעט איז צו באשיצן די מענטשן וועלכע וואוינען אין די קאמיוניטיס, און דורך די  

 זענען מיר באשלאסן צו דורכפירן די מיסיע פון אנהויב ביזן סוף." 
  

באפעסטיגונג מיטלען וועלכע זענען איינגעפירט געווארן אין דעם פראיעקט רעכענען אריין דאס העכערן  
מיט דריי פיס די טייל פון די ראָוד וואס איז אויסגעשטעלט צו פארפלייצונג כדי צו פארמינערן  

איז אויסגעלייגט    פאטענציאלע פארפלייצונגען און צו אפשטעלן ווייטערע שאדן צו די ראָוד. אין צוגאב,
געווארן א שורה שטיינער צו באשיצן פון ווינט, כוואליעס און אייז, און א טונעל איז געבויט געווארן  

אונטער די ראָוד כדי די בלענדינג'ס טשערעפאכע, א באשעפעניש וואס איז אין סכנה אין ניו יארק 
 סטעיט, זאל קענען אונטערגיין.  

  

https://www.governor.ny.gov/sites/default/files/2021-08/REDI_County_Road_57_Point_Peninsula.pdf
https://www.governor.ny.gov/programs/lake-ontario-resiliency-and-economic-development-initiative-redi
https://www.governor.ny.gov/programs/lake-ontario-resiliency-and-economic-development-initiative-redi
https://www.governor.ny.gov/programs/lake-ontario-resiliency-and-economic-development-initiative-redi


 

 

ענג פון דעם ראָוד וואס גרעניצט זיך פון ביידע זייטן מיט פייכטע לאנד, נעמענדיג אין באטראכט די ל
באוואוינט מיט באשעפענישן, אן קיין שום סטרוקטור וואו די ארטיגע בלענדינג'ס טשערעפאכעס זאלן 

רעכנט דער פראיעקט אויך אריין א דורכגאנג פאר טשערעפאכעס, אין   —קענען אריבערגיין  
. דאס צושטערן די פייכטע לענדער וואו זיי נעסטן און וואוינען איז א גרויסע DECצוזאמענארבעט מיט די  

שטער פאר די בלענדינג'ס טשערעפאכע. ראָודס וואס שניידן דורך וועגן וואו טשערעפאכעס גייען דורך 
ר  צווישן פייכטע לאנד און טייכלעך וואו די טשערעפאכעס שלאפן דורך די ווינטער און די העכערע ערטע

וואו די טשערעפאכעס בויען זייערע נעסטס זענען באזונדעס סכנות'דיג פאר די באשעפענישן, וויבאלד 
קארן טרעטן זיי אפט איבער. די טויט פון ערוואקסענע נקבות אלץ רעזולטאט פון קארן איז ווארשיינליך 

יך. בלענדיג'ס די מערסט באדייטנדע סיבה וואס איז גורם אז די צאל טשערעפאכעס פארקלענערט ז
טשערעפאכעס וואקסן אויף שפעט, און די צאל באשעפענישן איז געוואנדן אין דעם אז די ערוואקסענע  

זאלן האבן קינדער דורכאויס זייער היבש לאנגע לעבן, און דערפאר קען די טויט פון אפילו איין איינצלנע  
 נקבה האבן אן ערנסטע השפעה אויף די צאל באשעפענישן.  

  

ערנאר האוקאל האט אויך געמאלדן אז די קאנסטרוקציע איז פארטיג ביי די אייראַנדעקוויט בעי  גאוו
אַוטלעט דרייעדיגע בריק אין מאנראו קאַונטי. די סטרוקטור וועלכע ציהט זיך לענגאויס די  

דרייט אייראַנדעקוויט בעי אַוטלעט און פארבינדט אייראַנדעקוויט טאון און וועבסטער טאון איז אויסגע
, כדי צו ערמעגליכן זיכערע אריבערגאנג פון  1ביז נאוועמבער   1צו זיין פארמאכט פאר קארן פון אפריל 

איז די בריק אויסגעדרייט צו   1ביז אפריל  1לעיק אָנטאַריאָו צו אייראַנדעקוויט בעי. פון נאוועמבער  
אין אן אפענעם לאך אונטער דעם  זיין אפן פאר קארן. די קאנטראל מעכאניזם וואס דרייט די בריק ליגט

בריק. דורכאויס צייטן ווען די וואסער איז הויך זענען די מעכאניזמס אויסגעשטעלט צו פארפלייצונגען  
וואס קענען גורם זיין אז זיי זאלן ווערן אפגענוצט שנעל און נישט ארבעטן. די פארענדיגטע פראיעקט  

זאל ארבעטן און בלייבן פארלעסליך אזוי לאנג ווי די   וועט העלפן פארזיכערן אז די דרייעדיגע בריק
קאמיסיע פאר די   REDIדורך די  $500,000סטרוקטור שטייט. מאנראו קאַונטי איז געשאנקען געווארן  

דרייעדיגע בריק פראיעקט. די מיטלען וועלכע זענען אונטערגענומען געווארן אין דעם פראיעקט צו  
צו מאכן די מעכאנישע לאך שטאנדהאפטיג קעגן וואסער און צו מאכן  פארמינערן סכנות רעכענען אריין

  זומפן וועלכע וועלן ערלויבן צו אויסליידיגן די וואסער ארום די לאך.
  

סטעיט טראנספארטאציע דעפארטמענט קאמישאנער, מערי טעריזע דאמינגעז האט געזאגט,  
וואס איז    —וואס איז אויסגעשטעלט צו פארפלייצונגען   57"דורכן העכערן די טייל פון קאַונטי ראָוד  

טוהען מיר זיכער מאכן אז   —אפגעשפארט געווארן איינמאל און נאכאמאל בעפאר די וויכטיגע ארבעט  
ארן זאלן קענען זיכערעהייט אנקומען צו וואו זיי דארפן גיין אין צייטן פון אומפריינטליכע וועטערס. אין  ק

צוגאב וועט די פארענדיגטע ארבעט אויף די אייראַנדעקוויט בעי אַוטלעט דרייעדיגע בריק העלפן זיכער  
ט טאון און וועבסטער טאון. די  מאכן אז רייזנדע קענען אריבערגיין זיכערערהייט צווישן אייראַנדעקווי

 REDIטראנספארטאציע דעפארטמענט איז שטאלץ ווייטער צו ארבעטן מיט די סטעיט און לאקאלע 
שותפים אויף יעדע איינס פון די פראיעקטן וועלכע העלפן ארויס ניו יארקער. מיט יעדע פארענדיגטע  

אמיוניטיס לענגאויס די ברעגעס,  פראיעקט טוהען מיר בויען זיכערערע און מער שטאנדהאפטיגע ק
 בעסער צו קענען ביישטיין די כסדר'דיגע עקסטרעמע וועטער אומשטענדן וואס באטרעפן אונז יעצט."  

  
טשעיר בעסיל סעגאָס  -קאָ  REDIסטעיט דעפארטמענט פון ענווייראנמענטאל קאנסערװעישאן און 

דא  57פארבעסערונגען צו קאַונטי ראָוד   פראיעקטן אזוי ווי די REDI"דורכן דורכפירן האט געזאגט,  
אין דזשעפערסאן קאַונטי און די אייראַנדעקוויט בעי אַוטלעט דרייעדיגע בריק אין מאנראו קאַונטי,  

טוהט ניו יארק סטעיט בויען שטערקערע און מער באפעסטיגטע קאמיוניטיס לענגאויס די ברעגעס נאך 
זענען געווען הויך האבן געשעדיגט די ברעגעס פון לעיק  וואס מערערע געשעענישן ווען די וואסערן 

אָנטאַריאָו און פון די סעינט לאורענס טייך. די פארענדיגונג פון דעם פראיעקט איז א קריטישע שריט  
צו זיכער מאכן אז איינוואוינער און ביזנעסער אין די געגנט זענען בעסער צוגעגרייט פאר און באשיצט פון 

. אין צוגאב וועט די טשערעפאכע טונעל פון דעם פראיעקט העלפן באשיצן די שווערע שטורעמעס 
 בלענדינג'ס טשערעפאכע וועלכע איז אין סכנה." 



 

 

"ניו יארק רוקט זיך אין ניו יארק סטעיט סקרעטערי אָוו סטעיט ראָזענע ראָסאַדאָו האט געזאגט,  
די ריכטונג פון בויען א מער באפעסטיגטע סטעיט מיט אינפראסטראקטור וואס קען ביישטיין צוקונפטיגע  

ענדערונגען. דאס צובויען נייע קאנטראל מעכאניזמס צו די דרייעדיגע בריק וועט העלפן היטן אויף 
עמע וועטער אומשטענדן. די אינוועסטירונגען  זיכערע אלטערנאטיווע וועגן צו דורכפארן דורכאויס עקסטר

אין די נייע טעכנאלאגיע וועט זיכער מאכן די זיכערהייט פון טראנספארטאציע צווישן די אייראַנדעקוויט  
בעי אַוטלעט און די אייראַנדעקוויט טאון און וועבסטער טאון, ברענגנדיג באדייטנדע בענעפיטן פאר 

 פון די ברעג."   איינוואוינער לענגאויס די טייל
  

קאמישאנער    ניו יארק סטעיט אפטיילונג פון היימלאנד זיכערהייט און עמערדזשענסי סערוויסעס
"דאס האלטן אונזערע ראָודס און בריקן צוגענגליך און פארלעסליך פּעטריק א. מוירפי האט געזאגט,  

עס מאנשאפטן איז קריטיש צו זייער מיסיע פון באשיצן דעם פובליק און פאר עמערדזשענסי סערוויס 
ראטעווען לעבנס. ערשטע הילף מאנשאפטן אין מאנראו קאַונטי וועלן יעצט האבן אומגעשטערטע  
צוטריט דורכאויס די ווינטער חודשים ווען די בריק איז אפן א דאנק דעם וויכטיגן אינפראסטראקטור  

וייטער מצליח מיט איר מיסיע צו פארבעסערן די באפעסטיגונג לענגאויס די דרום איז ו REDIפראיעקט.  
  ברעגעס פון לעיק אָנטאַריאָו, באשיצנדיג קאמיוניטיס ווי אייראַנדעקוויט און וועבסטער."

  
"איך בין פרייליך צו זעהן די פארענדיגונג פון נאך א פראיעקט    סענאטאר סאמרא ברוק האט געזאגט,

וועבסטער  -וואס פארשטערקערט אונזערע לעיק ברעג קאמיוניטיס. דורכן מאכן די אייראַנדעקוויט
דרייעדיגע בריק מער שטאנדהאפטיג קעגן פארפלייצונגען און הויכע וואסערן, טוהען מיר פארקלענערן 

ינליכקייט אז מעכאנישע פראבלעמען זאלן באטרעפן אונזער ראיאן. איך קוק  צו א מינימום די ווארשי
ארויס צו שטיצן נאך פארבעסערונגען צו אונזער אינפראסטראקטור אזוי ווי מיר פארמעסטן זיך ווייטער  

 מיט די קאנסעקווענצן פון ארויפגייענדע וואסער שטאפלען פון לעיק אָנטאַריאָו."  
  

"ווען עס קומט צו הנאה האבן פון די שיינקייט פון לעיק  סענאטאר פּעטי ריטשי האט געזאגט,  
אָנטאַריאָו, איז פּוינט פּענינסיוּלע איינס פון דזשעפערסאן קאַונטי'ס מערסט פאפולערע  

אטראקציעס. אין לעצטיגע יארן האבן אבער שווערע פארפלייצונגען געמאכט אז די גאס זאל זיין  
ת'דיג צו פארן דערויף. איך בין פרייליך צו זעהן ווי דער פראיעקט ווערט פארענדיגט און צו וויסן אז  סכנו

עס וועט שפילן א הויפט ראלע, נישט נאך צו באשיצן פון צוקונפטיגע הויכע וואסערן, נאר אויך צו העלפן  
 מענטשן הנאה האבן פון אלץ וואס לעיק אָנטאַריאָו האט צו געבן."  

  
יאר,  -"כאטש וואס מיר זענען מעגליך געווען מזל'דיג היימבלימאן מארק וואלציק האט געזאגט,  אסע

און מיר האבן מצליח געווען צו פארמיידן א הויכע וואסער געשעעניש, דאך איז עס היבש קלאר אז די 
די סטעיט האט לעיק און טייך קאמיוניטיס דארפן זיין גרייט פאר צוקונפטיגע הויכע וואסער געשעענישן.  

געמאכט די ריכטיגע באשלוס מיטן שיקן הילף פאר אינפראסטראקטור פראיעקטן, אזוי ווי דעם  
, צו האלטן די ארטיגע אינפראסטאקטור  57פראיעקט וואס באפעסטיגט א טייל פון קאַונטי ראָוד 

 שטארק און די איינוואוינער זיכער."  
  

פראיעקט,   57"די קאַונטי ראָוד עי האט געזאגט,  פערזאן סקאט גר-דזשעפערסאן קאַונטי טשעיר
וואס איז אויך באקאנט אלץ 'די איסטמוּס' )א שמאלע וועג אויפן יבשה וואס שניידט אריבער א וואסער(,  

קאמיסיע פראיעקטן. עס רעכנט אריין אין זיך די וועזן פון   REDIאיז די בעסטע ביישפיל פון די 
-פיס צו אפשטעלן כמעט  8פיס און די טייך צוימען מיט   3י גאס מיט שטאנדהאפטיגקייט דורכן העכערן ד

ערליכע פארפלייצונגען אין אומשטענדן ווען די וואסערן זענען הויך, און אויך אפשטעלן די סכנה פון  י
שטיינער וועלכע ווערן ארויפגעווארפן אין די לופט דורך הויכע כוואליעס. דאס איז א צוזאמענארבעט  

פערסאן קאַונטי און ניו יארק סטעיט וואס האט בענעפיטירט דעם פובליק און וועט שפארן צווישן דזשע
 שטייער געלטער איבער צייט."  

  

http://www.dhses.ny.gov/


 

 

אין רעאקציע צו די פארלענגערטע סעריע פון פארפלייצונגען לענגאויס די ברעגעס פון לעיק אָנטאַריאָו  
אוועקגעשטעלט געווארן צו פארשטערקערן די ברעג קאמיוניטיס   REDIאון די סעינט לאורענס טײך, איז  

ראיאנישע פלאנירונג קאמיטעען,   REDIאון שטיצן עקאנאמישע אנטוויקלונג אין די ראיאן. פינף 
באשטייענדיג פון פארשטייער פון אכט קאַונטיס )נייעגרא, ארליענס, מאנראו, װעין, קײאוּגע און  

סעינט לאורענס(, זענען אוועקגעשטעלט געווארן צו טרעפן און אויסקלויבן אָסוועגאָו, דזשעפערסאן און 
לאקאלע פריאריטעטן, אפגעשוואכטע אינפראסטראקטור און אנדערע וויכטיגע פלעצער, און פובליק 

 זיכערהייט סכנות.  
  

  דאלאר  30אייגנטומער הילף, -דאלאר מיליאן פאר היים 20קאמישאן האט אוועקגעלייגט    REDIדער  
דאלאר מיליאן פאר א ראיאנישע גראבן  15מיליאן צו פארבעסערן די שטארקקייט פון ביזנעסער, און 

מיליאן   235ראיאנען. די איבעריגע   REDIפרואוו וואס וועט בענעפיט'ן יעדע פון די אכט קאונטיס אין די 
ן פאראויסרוקן און  דאלאר איז צוגעטיילט געווארן פאר לאקאלע און ראיאנישע פראיעקטן וועלכע טוהע

 מיסיע.   REDIזענען מקיים די ציהלן פון די 
  

 133, זענען שוין  2019פראגראם איז אוועקגעשטעלט געווארן אין פרילינג פון   REDIזינט די סטעיט'ס  
REDI- פראיעקטן   90געשטיצטע לאקאלע און ראיאנישע פראיעקטן אונטערוועגנס, אריינרעכענענדיג

 26פראיעקטן אין די קאנסטרוקציע שטאפלען און   17פלאנירונג שטאפל,   וועלכע זענען אין די
 פארענדיגטע פראיעקטן.  

  
 . דאנייעס, דרוקט    REDIפאר נאך אינפארמאציע, פראפילן פון די פראיעקטן און פאר  

